
PROJEK NADI: MINDA MERDEKA SANTUNI KOMUNITI ORANG ASLI, PUPUK SEMANGAT PATRIOTISME

UUM ONLINE: Batu Pahat - Bersempena sambutan Bulan Kebangsaan, Kelab Patriot Chapter (KPC) Johor, Universiti Utara Malaysia (UUM)
telah menganjurkan 'Projek Nadi: Minda Merdeka' di Perkampungan Orang Asli, Taman Desa Sri Banang, Minyak Beku.
 
Program ini dirangka khusus untuk menyantuni komuniti setempat menerusi elemen gaya hidup sihat, kesedaran sivil, dan penghayatan
kemerdekaan.
 
Pengerusi KPC Johor UUM, Hammad Hazique Abdullah berkata, program bermula dengan perlawanan futsal persahabatan yang meriah
melibatkan kanak-kanak hingga remaja, disusuli sukaneka berkumpulan seperti cabaran memasukkan pen ke dalam botol.
 
Menurutnya, semangat patriotik turut dipupuk menerusi aktiviti gotong-royong membersihkan kawasan balai raya dan gelanggang futsal,
serta diserikan dengan keceriaan pemasangan Jalur Gemilang.

Selari dengan tema 'Minda Merdeka', inisiatif pemindahan ilmu dijayakan bersama pihak berkuasa tempatan. Ketua Unit Pencegahan Agensi
Antidadah Kebangsaan (AADK) Batu Pahat, Muhammad Norazwan Zaidi menyampaikan ceramah kesedaran mengenai ancaman dadah,
manakala wakil Bahagian Siasatan Jenayah Narkotik Ibu Pejabat Polis Daerah (IPD) Batu Pahat, Inspektor Muhammad Nur Hithir Abu Bakar
berkongsi maklumat berkaitan langkah pencegahan jenayah dan penjagaan keselamatan komuniti.
 
Kehadiran barisan pelajar ke perkampungan tersebut ternyata disambut baik dan mesra oleh penduduk setempat. Sokongan penuh serta
penglibatan aktif komuniti Orang Asli membuktikan bahawa program turun padang dari menara gading mampu merentasi sempadan geografi
dan silang budaya, sekali gus membentuk semangat kekitaan yang erat bertepatan dengan nilai kepelbagaian di Malaysia.
 

Dalam pada itu, pelaksanaan inisiatif seumpama ini turut menjadi platform terbaik buat ahli KPC Johor UUM untuk mengasah kemahiran
insaniah seperti kepimpinan, penganjuran dan komunikasi di luar bilik kuliah. Pengalaman berharga mendekati masyarakat akar umbi ini
menterjemahkan secara praktikal moto UUM iaitu 'Ilmu, Budi, Bakti' ke arah melahirkan graduan holistik yang prihatin terhadap realiti isu
semasa.
 
Kemuncak acara disempurnakan menerusi Majlis Perasmian dan Penutup oleh Ahli Dewan Undangan Negeri (ADUN) Senggarang, Mohd
Yusla Ismail. Pihak penganjur turut menyerahkan cenderahati penghargaan kepada rakan kolaborasi utama iaitu Kementerian Belia dan
Sukan (KBS), Polis Diraja Malaysia (PDRM), dan AADK, berserta penyampaian sijil kepada semua Ahli Jawatankuasa (AJK) pelaksana.
 



Secara keseluruhannya, inisiatif ini berjaya mencapai objektif merapatkan ukhuwah antara mahasiswa KPC Johor UUM, agensi kerajaan,
dan masyarakat Orang Asli. Ia bukan sahaja memupuk kelestarian gaya hidup sihat, malah berkesan 'memerdekakan' minda golongan sasar
daripada ancaman gejala sosial sejajar dengan aspirasi Bulan Kebangsaan.
 

Universiti Utara Malaysia Official Website http://www.uum.edu.my

Disclaimer: This e-mail (including any attachments) may contain confidential information. If you are not the intended recipient, you are hereby notified that
any review, distribution, printing, copying or use of this e-mail is strictly prohibited. If you have received this e-mail in error, please notify the sender or
Universiti Utara Malaysia (UUM) immediately and delete the original message. Opinions, conclusions and other information in this e-mail that do not relate
to the official business of UUM and/or its group of companies shall be understood as neither given nor endorsed by UUM and UUM accepts no
responsibility for the same. All liability arising from or in connection with computer viruses and/or corrupted e-mails is excluded to the fullest extent
permitted by law.

http://www.uum.edu.my/

